
Wargeyska Provider Hub | Febraayo 2026 

Fariintan waxa loo soo diray dadka iska diiwaangeliyey Wargeyska Provider Hub. Haddii qof kuu soo 

gudbiyey iimaylkan, waxaanu kugu dhiirigelinaynaa inaad si toos ah isu qorto. 

 

Ku soo dhawoow Wargeyska Provider Hub, oo ay daabacdo kooxda Provider Hub ee Gobolka 

Minnesota! Aad baan ugu faraxsanahay inaad nala joogto. 

Qoraalkan wargeyska waxaad ka heli doontaa: 

• Codsiga Ruqsadda Ku-Meelgaarka ah oo laga bilaabay Provider Hub loona furay hay’adaha EIDBI 

ee diiwaangashan 

• Isticmaaleyaasha Hadda ee Provider Hub: Noo sheeg sida Provider Hub kuugu shaqaynayo 

• Talooyin Provider Hub: Fahamka Heerarka Gelitaanka Isticmaalaha 

• Talooyin ka socda Kooxda Product Success 

• Ma jiri doonto Kalfadhi Macluumaad oo Provider Hub ah bisha Maarso 

• Soo-saaridii Ugu Dambeysay 

• Ilooyin Cusub iyo Kuwo la Cusboonaysiiyey 

  

https://public.govdelivery.com/accounts/MNDHS/subscriber/new?topic_id=MNDHS_468
https://mn.gov/dhs/partners-and-providers/licensing/provider-hub/

Codsiga Ruqsadda Ku-Meelgaarka ah oo laga bilaabay Provider Hub loona 

furay hay’adaha EIDBI ee diiwaangashan 

Bishii Janaayo, codsiga ruqsadda ku-meelgaarka ah ayaa laga bilaabay Provider Hub, waxaana loo 

furay bixiyeyaasha ku diiwaangashan Minnesota Health Care Programs (MHCP) oo ah hay’adaha Early 

Intensive Developmental and Behavioral Intervention (EIDBI). 

Faa’iidada EIDBI waa barnaamij ka tirsan Minnesota Health Care Programs (MHCP) oo bixiya daaweyn 

caafimaad ahaan lagama maarmaan ah carruurta, dhallinyarada, iyo da’yarta ilaa 21 jirka ah ee qaba 

cudurka autism spectrum disorder (ASD) ama xaalado la xiriira. Sharci-dejinta Gobolka Minnesota 

waxay ku waajibisay dhammaan hay’adaha EIDBI ee diiwaangashan inay yeeshaan ruqsad ku-meelgaar 

ah. 

Codsiyada ruqsadda ku-meelgaarka ah ee EIDBI waa in lagu gudbiyaa Provider Hub ugu dambayn May 

31, 2026. Hay’adaha EIDBI ee aan gudbin codsi taariikhdan ka hor waa inaysan sii wadin hawlgalka, 

waxaana laga saari doonaa bixinta adeegyada EIDBI. Hay’adaha leh xarumo badan waa inay u 

gudbiyaan codsi gooni ah xarun kasta. 

Macluumaad dheeraad ah 

Faahfaahin dheeraad ah ka eeg: 

• Provider Hub EIDBI Licensing Learning Library 

• Macluumaadkii iimayl ahaan loo diray hay’adaha EIDBI ee diiwaangashan Janaayo 22 (PDF) 

• Bogga ruqsadeynta EIDBI 

• Su’aalaha Inta Badan La Isweydiiyo (FAQs) ee ruqsadeynta EIDBI 

Kor ugu noqo 

Isticmaaleyaasha Hadda ee Provider Hub: Noo Sheeg Sida Provider Hub 

Kuugu Shaqaynayo 

Bixiyeyaasha hadda isticmaala Provider Hub waxaa lagu casuumayaa inay buuxiyaan Sahanka 

Saddexdii Biloodba Mar ee Isticmaalka Provider Hub (Provider Hub Quarterly Usability Survey): 

https://providerhub.mn.gov/s/article/EIDBI-Licensing-Learning-Library?language=am
https://pathlore.dhs.mn.gov/courseware/DHSCentralOffice/OIG/provider-hub/eidbi-agency-launch-jan-2026-som.pdf
https://mn.gov/dhs/partners-and-providers/licensing/eidbi/
https://mn.gov/dhs/partners-and-providers/licensing/eidbi/eidbi-licensure-faqs/index.jsp
https://forms.office.com/g/utufjEua18
https://forms.office.com/g/utufjEua18

• La wadaag sida aaladda onlaynka ah kuugu shaqaynayso. 

• Ku buuxi 5-10 daqiiqo gudahood luqadda aad doorbidayso — Ingiriisi, español (Isbaanish), 

Soomaali (Somali) iyo Hmoob (Hmong) ayaa la heli karaa. 

• Jawaabaha waa qarsoodi — magacaaga iyo cinwaanka iimaylka laguma lifaaqi doono 

jawaabahaaga. 

Haddii aad rabto inaad si toos ah jawaab-celin ula wadaagto kooxda Provider Hub, iimayl noogu soo dir 

providerhub@state.mn.us. 

Ku saabsan sahanka 

Sahankan waxaan la wadaagnaa isticmaaleyaasha hadda ee Provider Hub qiyaastii afar jeer sanadkii. 

Natiijooyinku waxay naga caawiyaan inaan sii wanaajino Provider Hub.  

Natiijooyinkii hore 

Waad mahadsan tihiin dhammaan kuwii fikradahooda ku wadaagay sahankii dayrtii hore. Natiijooyinku 

waxay muujinayaan in isticmaaleyaashu ay ku dhex socon karaan Provider Hub marka ay helaan waqti 

iyo tababar ku filan. Si kastaba ha ahaatee, hab-dhaqanka aaladda onlaynka ah marar badan waa mid 

jahawareer leh — isticmaaleyaashu waxay xuseen erayo aan la aqoon iyo isbeddello lama filaan ah oo 

ka dhaca shaashad ilaa shaashad kale. 

Wareeggan xiga, waxaan rajaynaynaa inaan si qoto dheer u baranno sida loo hagaajin karo khibradda 

isticmaalaha, annagoo adeegsanayna habraacyo ka toosan, qoraal caawimo leh, iyo agabyo tababar oo 

waxtar leh. 

Kor ugu noqo 

Talo Provider Hub: Faham Heerarka Gelitaanka Isticmaalaha 

Heerarka gelitaanka isticmaalaha (User Access Levels) waxay qeexaan cidda qaban karta hawlaha kala 

duwan ee Provider Hub. Fahamka heerka gelitaankaaga gaarka ah — iyo heerarka gelitaanka ee 

isticmaaleyaasha kale ee ka tirsan ururkaaga — wuxuu kaa caawin karaa in shaqadu si habsami leh uga 

socoto aaladda onlaynka ah. 

mailto:providerhub@state.mn.us

Waa kuma “isticmaale” Provider Hub 

Isticmaale Provider Hub waa qof leh iimayl u gaar ah iyo eray sir ah (password) u gaar ah si uu ugu galo 

aaladda onlaynka ah. 

Heerka gelitaanka ee isticmaale kasta ayaa qeexa waxa qofkaasi arki karo, abuuri karo, wax ka beddeli 

karo, iyo/ama ansixin karo gudaha Provider Hub. Gelitaanku wuxuu ku salaysan yahay masuuliyadaha 

qofka ee la xiriira ruqsadeynta iyo ka-qaybgalka ganacsigiisa ee barnaamijyada kale ee dawladda, iyo 

sidoo kale hawlaha uu u baahan yahay inuu ku dhammaystiro Provider Hub. 

Sababta ay heerarka gelitaanka isticmaalaha muhiim u yihiin 

Heerarka gelitaanka ee kala duwan ayaa loogu talagalay noocyada kala duwan ee isticmaaleyaasha 

Provider Hub: 

• Waxay ka hortagaan khaladaadka: Marka gelitaanku waafaqo masuuliyadaha qofka, 

khaladaadku way yaraadaan, isla markaana masuuliyaddu si cad ayay u muuqataa. 

• Waxay kuu sahlayaan helitaanka taageerada saxda ah: Kooxda Product Success si ka 

wanaagsan ayay kuu caawin karaan marka heerarka gelitaanka isticmaaleyaasha ay cad yihiin. 

• Waxay ilaaliyaan ammaanka Provider Hub: Gelitaanka saxda ahi wuxuu ka caawiyaa ilaalinta 

macluumaadka xasaasiga ah iyo buuxinta shuruudaha u hoggaansanaanta. 

Heerarka gelitaanka ee la heli karo 

Provider Hub wuxuu leeyahay heerar gelitaan oo kala duwan. Heer kasta wuxuu u oggolaanayaa 

isticmaalaha inuu qabto hawlo badan ama kooban, iyadoo lagu salaynayo masuuliyaddiisa. 

Wakiillada La Ogggol Yahay (Authorized Agents, AAs) waxay dhammaystiri karaan dhammaan 

hawlaha ku jira Provider Hub — oo ay ku jirto codsashada ruqsad/shahaado cusub ama 

xiritaanka barnaamij. 

AAs waxay siin karaan oggolaansho dad kale si ay u maareeyaan ruqsaddooda/shahaadadooda 

gudaha Provider Hub. Si ay u wakiishaan qayb ka mid ah awooddooda, AAs waxay siin karaan 

isticmaaleyaasha qaarkood heerka gelitaanka ee Delegated Authority. 

Heerarka kale ee gelitaanku waxay xaddidaan isticmaaleyaasha si ay wax uga beddelaan 

macluumaad gaar ah ama kaliya u daawadaan macluumaadka, sida Create/Submit, Clerical, 

Read Only and Attendance Entry. 

Qeexitaannada dhammaystiran ee heer kasta oo gelitaan ah ka eeg maqaalka User Access Levels. 

Hubi heerkaaga gelitaanka isticmaalaha 

Heerarka gelitaanka isticmaaleyaasha waxaa laga maamulaa bogga Business License. 

 

Kaliya Authorized Agents (AAs) ayaa siin kara ama ka qaadi kara isticmaaleyaasha kale gelitaanka 

Delegated Authority. Isticmaaleyaasha leh gelitaanka Delegated Authority waxay ku dari karaan oo wax 

ka beddeli karaan isticmaaleyaasha leh oggolaanshaha Create/Submit iyo Read Only. 

Isticmaaleyaashu waxay heli karaan gelitaan ka badan hal barnaamij/ruqsad. Si kastaba ha ahaatee, 

gelitaanku si toos ah ugama gudbo barnaamij ilaa barnaamij kale. Haddii aad tahay qof haysta ruqsad 

leh barnaamijyo badan, waa inaad si gaar ah ugu darto isticmaaleye kasta barnaamij/ruqsad kasta 

(“business license”) oo uu u baahan yahay gelitaan. 

Wax dheeraad ah ka baro 

Ka eeg User Access Levels Learning Library si aad u hesho faahfaahin dheeraad ah — oo ay ku jiraan 

tilmaamo tallaabo-tallaabo ah oo ku saabsan sida loo daro ama loo tafatiro isticmaaleyaasha, iyo 

https://providerhub.mn.gov/s/article/Provider-Hub-User-Access-Levels-in-the-Provider-Hub?language=am
https://providerhub.mn.gov/s/article/Provider-Hub-User-Access-Levels-Learning-Library?language=am

jaantus dhammaystiran oo muujinaya waxa heer kasta oo gelitaan ahi ka qaban karo aaladda onlaynka 

ah. 

Kor ugu noqo 

Talooyin ka socda Kooxda Product Success 

Kooxda Product Success — oo ah koox khubaro maxalli ah oo halkan u jooga inay kaa caawiyaan 

guushaada isticmaalka Provider Hub — waxay wadaagayaan talo ku salaysan wada-hadallo dhowaan ay 

la yeesheen isticmaaleyaasha: 

Xarumaha daryeelka carruurta ee shatiga leh: Ma gudbinaysaa codsi kala-

duwanaansho Track 2 ah oo loogu talagalay kaaliyaha macallinka, macallinka ama 

agaasimaha? Hubi inaad geliso dukumentiyada! 

Caddeynta saacadaha waxbarasho waa qayb muhiim ah oo ka mid ah codsiyada kala-duwanaanshaha 

Track 2 ee doorka kaaliyaha macallinka, macallinka iyo agaasimaha. 

Si aad u hubiso in shaqsiga kaa shatiya helo dukumentiyadan, ku soo geli caddeynta saacadaha 

waxbarashada tallaabada Statutory Qualifications ee ku jirta tab-ka Personnel. 

Kadib marka aad ka doorato ikhtiyaarka ku habboon liiska hoos-u-dhaca ee Education Qualification, 

dooro + New si aad ugu darto diiwaan waxbarasho oo cusub. 

Haddii xubin shaqaale ahi dhammeystay saacado waxbarasho oo ka socda liiska ururrada tababarka ee 

la oggolaaday — halkii uu ka qaadan lahaa koorso jaamacadeed — qaybta Education History, ku qor: 

• Magaca barnaamijka tababarka goobta Name of College, University, or Post Secondary 

Program 

• Eber (0) goobta Accepted Credit Hours 

 

Kadib marka aad doorato Submit, waxaad gelin kartaa faylal — dukumentiyada aad soo geliso waa inay 

muujiyaan tirada dhabta ah ee saacadaha tababarka si shaqsiga kaa shatiya u arko. 

Maqaalladan ayaa ku caawin kara: 

• Licensed Child Care Centers | Enter Staff Statutory Qualifications 

• Licensed Child Care Centers | Submit a Personnel Variance 

Ka hel macluumaad dheeraad ah oo ku saabsan kala-duwanaanshaha (variances) ee xarumaha 

daryeelka carruurta ee shatiga leh. 

https://providerhub.mn.gov/s/article/Licensed-Providers-How-to-enter-staff-s-statutory-qualifications?language=am
https://providerhub.mn.gov/s/article/Licensed-Providers-How-to-submit-a-Personnel-Variance?language=am
https://dcyf.mn.gov/variances-licensed-child-care-centers
https://dcyf.mn.gov/variances-licensed-child-care-centers

La xiriir kooxda 

Haddii aad u baahan tahay caawimaad ku saabsan arrimahan ama hawlo kale oo ku jira Provider Hub, 

wac 651-431-6075 ama gudbi codsi (case) adigoo ku jira akoonkaaga. Waxaan ka jawaabnaa codsiyada 

Isniin ilaa Jimce inta u dhaxaysa 8 subaxnimo ilaa 4:30 galabnimo. 

Haddii qof aanu diyaar ahayn marka aad wacdo, fadlan fariin ka tag, kuna dar inta macluumaad ee 

hoos ku qoran aad awooddo: 

• Magacaaga 

• Magaca barnaamijkaaga 

• Lambarkaaga teleefoonka 

• Su’aasha(ha)ada iyo/ama codsiga(ga)aga 

• Lambarka ruqsadda ganacsiga (haddii ay suurtagal/khusayso) 

Ma helno wax macluumaad ah dadka soo waca ee aan fariin ka tagin. Sidaa darteed, xog kasta oo aad 

ku reebto fariinta waxay naga caawinaysaa inaan si hufan oo waxtar leh dib kuugu soo wacno. 

Haddii aad fariin ka tagto ama aad codsi ku gudbiso onlayn, waxaan ku dadaalaynaa inaan ka jawaabno 

24 saacadood gudahood — inkastoo ay ku xirnaan karto tirada codsiyada aan helayno. 

Kor ugu noqo 

Ma jiri doonto Kalfadhi Macluumaad oo Provider Hub ah bisha Maarso 

Kooxda Provider Hub ma qaban doonto kalfadhi macluumaad bisha Maarso. 

Kalfadhiyada mustaqbalka waxaa lagu soo sheegi doonaa wargeyskan. 

Ma ka qayb geli weyday kalfadhigii Janaayo? Dib u eeg duubista Kalfadhigii Macluumaadka Provider 

Hub ee la qabtay Janaayo 20, iyo sidoo kale waraaqda la qaybiyey (handout): Soomaali (PDF) iyo 

English (PDF). 

Kor ugu noqo 

https://providerhub.mn.gov/s/article/How-to-submit-a-Product-Experience-Support-Case-via-Provider-Hub?language=am
https://youtu.be/dMzniiW82og?si=Wchi_fnf7VyOH9Ca&t=3
https://youtu.be/dMzniiW82og?si=Wchi_fnf7VyOH9Ca&t=3
https://pathlore.dhs.mn.gov/courseware/DHSCentralOffice/OIG/provider-hub/info-session-january-2026-som.pdf
https://pathlore.dhs.mn.gov/courseware/DHSCentralOffice/OIG/provider-hub/info-session-january-2026-eng.pdf

Soo-saaridii Ugu Dambeysay 

Horumarradii lagu sameeyey Provider Hub labadii bilood ee la soo dhaafay waxaa ka mid ahaa: 

• Waxaa la bilaabay codsiga ruqsadda ku-meelgaarka ah ee loogu talagalay bixiyeyaasha ku 

diiwaangashan Minnesota Health Care Programs (MHCP) oo ah hay’adaha Early Intensive 

Developmental and Behavioral Intervention (EIDBI) 

• Cilad ayaa la saxay si bixiyeyaashu hadda ugu qori karaan xarfo (A–Z iyo a–z) goobta Current 

Login ID ee shaashadda MEC² PRO Billing: Attestation gudaha Provider Hub 

Faahfaahin ku saabsan cusboonaysiintan iyo kuwo kale ka eeg December release notes iyo January 

release notes. 

Kor ugu noqo 

Ilooyin Cusub iyo Kuwa la Cusboonaysiiyey 

CUSUB: EIDBI Licensing Learning Library 

Hay’adaha EIDBI waxay isticmaali karaan Provider Hub EIDBI Licensing Learning Library. Halkan waxaad 

ka heli doontaa tilmaamo ku saabsan tallaabo kasta oo lagu dhammaystirayo codsiga ruqsadda ku-

meelgaarka ah ee EIDBI gudaha Provider Hub. 

LA CUSBOONAYSIYEY: Introduction to the Provider Hub 

Dhammaan isticmaaleyaashu waxay eegi karaan koorsada la cusboonaysiiyey ee Introduction to the 

Provider Hub hadda waxay ka kooban tahay dhammaan noocyada ruqsadeynta adeegyada bulshada 

(ma aha oo keliya daryeelka carruurta). 

Kor ugu noqo 

Ku Saabsan Provider Hub 

Provider Hub waa aalad onlayn ah oo loogu talagalay bixiyeyaasha adeegyada bulshada si ay ugu 

codsadaan uguna maareeyaan ruqsadaha/shahaadooyinka, fursadaha maalgelinta iyo barnaamijyada 

kale ee dawladda ee la heli karo. 

https://content.govdelivery.com/accounts/MNDHS/bulletins/3ff2cec
https://content.govdelivery.com/accounts/MNDHS/bulletins/4056775
https://content.govdelivery.com/accounts/MNDHS/bulletins/4056775
https://providerhub.mn.gov/s/article/EIDBI-Licensing-Learning-Library?language=am
https://pathlore.dhs.mn.gov/courseware/DHSCentralOffice/OIG/phub101/index.html#/
https://pathlore.dhs.mn.gov/courseware/DHSCentralOffice/OIG/phub101/index.html#/

Waxaan sii wadnaa hagaajinta aaladda onlaynka ah iyo dhisidda astaamo cusub. Marka aan sidaas 

sameyno, bixiyeyaasha badan ayaa heli doona gelitaan. Faahfaahin ku saabsan helitaanka hadda ka eeg 

bogga Provider Hub. 

Kor ugu noqo 

Ku Saabsan Wargeyska Provider Hub 

Wargeyskani wuxuu wadaagaa macluumaad guud oo ku saabsan Provider Hub, isagoo u adeegaya 

isticmaaleyaasha hadda iyo kuwa mustaqbalka isticmaali doona aaladda onlaynka ah, iyo sidoo kale cid 

kasta oo danaynaysa. Waxaan dirnaa wargeys cusub oo Provider Hub ah qiyaastii labadii biloodba mar. 

Qoraalladii hore ka hel bogga Provider Hub.  

Ujeedadeenna ma aha in wargeyskani beddelo macluumaadka si toos ah loogu diro kooxo gaar ah — 

sida ogeysiisyada loogu talagalay isticmaaleyaasha hadda ama macluumaadka lagu soo dhawaynayo 

isticmaaleyaasha mustaqbalka. Kuwas si gooni ah ayaan u sii diri doonnaa. 

Lawadaag wargeyskan dad kale 

Ma taqaan dad kale oo laga yaabo inay xiisaynayaan helitaanka wararka ku saabsan Provider Hub? U sii 

iimaylkan kuna dhiirigeli inay si toos ah isugu qoraan wargeyska. 

Kor ugu noqo 

https://mn.gov/dhs/partners-and-providers/licensing/provider-hub/
https://mn.gov/dhs/partners-and-providers/licensing/provider-hub/
https://public.govdelivery.com/accounts/MNDHS/subscriber/new?topic_id=MNDHS_468

